
Rhwydwaith byd-eang o glybiau rhad ac am ddim 
yw Code Club, lle mae pobl ifanc yn dysgu sut i greu 
gyda thechnoleg.

Mae Code Club yn fodel hyblyg y gallwch ei addasu i adlewyrchu eich 
amgylchiadau a'ch diwylliant lleol. 

Mae'r Siarter hon yn nodi'r egwyddorion a rennir gan bob Code Club, ac mae pob 
arweinydd clwb a mentor yn ymrwymo i'r Siarter hon fel rhan o'r broses o ymuno 
â'r mudiad. 

Cefnogir Code Club gan y Raspberry Pi Foundation, ac mae'r Siarter hon hefyd yn 
nodi ymrwymiadau'r Sefydliad i chi. 

Fel arweinydd neu fentor Code Club, rydych chi'n cytuno i'r canlynol: 

•	 Helpu pobl ifanc i ddatblygu:

º Sgiliau ac annibyniaeth mewn gwaith creu digidol a rhaglennu

º Meddylfryd sy'n eu galluogi i ymgysylltu'n gadarnhaol â thechnoleg, fel hyder, 
diddordeb, ac ymdeimlad o berthyn

º Sgiliau bywyd ehangach fel datrys problemau, meddwl yn feirniadol, a 
chyfathrebu

•	 Gwnewch yn siŵr fod eich Code Club yn hygyrch, yn ddiogel, ac yn 
gynhwysol. Dyma beth mae hyn yn ei olygu: 

º Rydych chi'n dilyn yr holl gyfreithiau a'r rheoliadau perthnasol

º Rydych chi'n croesawu mentoriaid a phobl ifanc o bob cefndir

º Rydych chi'n dilyn polisi diogelu a chod ymddygiad y Raspberry Pi Foundation, 
gan gynnwys delio â phryderon yn effeithiol

º Rydych chi'n sicrhau bod gan bob mentor wiriadau cefndir priodol

º Mae'n rhad ac am ddim cael bod yn bresennol yn eich Code Club, er y gallwch 
chi ofyn am gyfraniadau

•	 Ewch ati i greu amgylchedd sy'n cefnogi dysgu drwy wneud y canlynol:

º Cefnogi pobl ifanc i weithio ar brosiectau sydd o ddiddordeb iddyn nhw ac sy'n 
adlewyrchu eu sgiliau nhw

º Annog cydweithio, dysgu gan gymheiriaid, a mentora ieuenctid 

º Dathlu cyflawniadau pobl ifanc a'u hannog i fyfyrio ar yr hyn maen nhw'n ei 
ddysgu 

º Parhau i ddysgu a datblygu eich sgiliau eich hun

•	 Ewch ati i gefnogi cymuned fyd-eang Code Club drwy wneud y canlynol: 

º Gofalu nad ydych chi'n niweidio brand nac enw da Code Club 

º Rhannu eich gwybodaeth a'ch dysgu yn rhad ac am ddim

º Cymryd rhan mewn arolygon, gwerthusiadau ac ymchwil 

Mae'r Raspberry Pi Foundation yn cytuno i'r canlynol: 

•	 Creu a chynnal brand Code Club, gan gynnwys hyrwyddo Code Club a darparu 
asedau a deunyddiau marchnata i bartneriaid a chlybiau eu defnyddio 

•	 Cynnal gwefan Code Club fel ffynhonnell wybodaeth ddibynadwy a lle i 
arweinwyr clybiau gofrestru a rheoli eu clybiau nhw 

•	 Rhoi sicrwydd i rieni/gwarchodwyr a phobl ifanc bod clybiau Code Club 
cofrestredig yn lefydd diogel a chynhwysol, gan gynnwys drwy gofrestru clybiau, 
darparu hyfforddiant ar ddiogelu, a darparu sianeli i roi gwybod am bryderon 

•	 Darparu prosiectau, adnoddau a phrofiadau dysgu o ansawdd uchel yn rhad ac 
am ddim sy'n helpu pobl ifanc i ddysgu sut mae creu gyda thechnoleg 

•	 Darparu arweiniad, hyfforddiant a chymorth i arweinwyr clybiau a mentoriaid, 
gan gynnwys creu cyfleoedd i ddysgu oddi wrth ei gilydd 

•	 Cyfieithu deunyddiau Code Club i sawl iaith gwahanol

•	 Gofyn i gymuned Code Club am adborth i'n helpu ni i wneud Code Club yn well fyth 

•	 Gwerthuso dylanwad Code Club

Cytundeb

Drwy gofrestru fel arweinydd neu fentor Code Club, rydych chi'n cytuno i ddilyn y 
Siarter hon.

Gallwch chi ddefnyddio enw a logo Code Club at ddibenion anfasnachol i 
hyrwyddo eich clwb. 

Eich cyfrifoldeb chi yw sicrhau eich bod chi'n dilyn y gyfraith wrth ymgymryd ag 
unrhyw weithgareddau sy'n ymwneud â Code Club, gan gynnwys codi arian.

Os na chaiff telerau'r Siarter hon eu bodloni, mae gan y Raspberry Pi Foundation 
yr hawl i dynnu eich clwb oddi ar wefan Code Club. Yn yr achos hwn, byddwch chi'n 
rhoi'r gorau i ddefnyddio enw, brand a logo Code Club. 

Chi sy'n gyfrifol am y gweithgareddau sy'n cael eu cynnal gan eich Code Club chi. 
Dydy cytuno i'r Siarter hon ddim yn golygu bod y Raspberry Pi Foundation yn 
cefnogi eich gweithgareddau.



Mae Code Club yn rhan o'r Raspberry Pi Foundation.
Raspberry Pi Foundation, Elusen Gofrestredig yn y DU 1129409


